
SIUMUT INATSISARTUNI ILAASORTAATITAT / LANDSTINGSGRUPPEN

                    9. januar 2012

Inatsisartut suleriaasianni § 17 naapertorlugu Naalakkersuisunut apeqqutit imaattoq saqqummiup-
para:

Naalakkersuisunut apeqqut:

Naalakkersuisut ilaqutariit Kalaallit Nunaanni najugaqartut ilaqutariinnut Danmarkimi naju-
gaqartunut sanilliussillutik aningaasaqarnikkut atugaannik imminnut sanillersuussillutik inoqutigi-
innut ukununnga misissuilersaarpat:

- aappariit marlunnik meerallit, inissiami attartukkami najugaqartut, tamakkiisumillu 
pisortanik ikiorsiissutinik inuussuteqartuusut (annertussusileriikkanik ikiorsiissutit)

- kisermaaq marlunnik meeraqartoq, inissiami attartukkami najugaqartoq, tamakki-
isumillu pisortanik ikiorsiissutinik inuussuteqartoq (annertussusileriikkanik ikiorsi-
issutit)

- aappariit, aappaa ilinniarsimanngitsutut SIK-p isumaqatigiissutaa naapertorlugu 
isertitaqartoq aappaalu pensionisiaqartoq inissiamilu attartukkami najugaqartut

- aappariit tamarmik pisortanit pensionisiaqartut inissiamilu attartortakkami naju-
gaqartut

Tunngavilersuut:
Ukiuni kingullerni aalaakkaasumik Kalaallit Nunaannit Danmarkimut nuuttarneq ileqquulersima-
voq, taakkunanilu amerlasuut nunatsinni inuuniarnikkut aningaasartuutit qaffasippallaarnerat patsi-
sigalugu nuutarput.

Apeqqutima ullut suliffiusut qulit iluanni akineqarnissaa kissaatigaara.

Akitsinnguaq Olsen, Siumut

